
	1.  ՀՀ Ֆինանսների նախարություն
	07.10.2020թ.

	
	N 01/11-1/15207-2020

	Դիտողություններ և առաջարկություններ չկան:

	Ընդունվել է ի գիտություն:

	2. ՀՀ Էկոնոմիկայի նախարարություն
	14.10.2020թ.

	
	N 01/14118-20

	   1. Նախագծով առաջարկվում է ՀՀ կառավարության 2015 թվականի մարտի 5-ի N 219-Ն որոշման մեջ փոփոխություն կատարել և որպես տեխնիկական կանոնակարգման օբյեկտ դիտարկել նաև «տաքացվող ծխախոտ (տաքացվող ծխախոտային գլանակ, տաքացվող կապսուլա ծխախոտով)» արտադրանքը։ 
Կարևորելով Եվրասիական տնտեսական միության (այսուհետ՝ ԵԱՏՄ) շուկայում շրջանառվող «ծխախոտային նորարարական արտադրատեսակների» օգտագործման արդյունքում մարդու առողջության վրա ունեցած հետևանքները, ինչպես նաև այն հանգամանքը, որ դրանք էապես տարբերվում են ավանդական ծխախոտային արտադրատեսակներից, ինչպես նաև հաշվի առնելով ԵԱՏՄ շրջանակներում դրանց կանոնակարգման նպատակով ԵՏՀ կողմից պատվիրակված և մշակված գիտահետազոտական աշխատանքի եզրակացությունը՝ ընդունվել է դրանք առանձին տեխնիկական կանոնակարգով կանոնակարգելու որոշում։
Որպես նորարարական ծխախոտային արտադրանք համարվող տաքացվող ծխախոտային (տաքացվող ծխախոտ) արտադրատեսակները չեն կարող դասակարգվել որպես ավանդական ծխախոտային արտադրատեսակներ՝ դրանց շահագործման եղանակի պատճառով և նույնականացման այլ հատկանիշների համակցությամբ (այրման բացառում, շահագործում հատուկ սարքերով, նիկոտին պարունակող գոլորշու ձևավորում)։ Այս համատեքստում կարևոր է նշել նաև գործընթացի իրականացման համար այն սարքի դերը, որում ծխախոտային լցիչը տաքացման հետևանքով առաջացնում է աէրոզոլ (նիկոտին պարունակող գոլորշի, այլ ոչ թե ծուխ) ներս շնչելու նպատակով։
Ելնելով վերոգրյալից առաջարկում ենք 2403 99 900 9 ԱՏԳ ԱԱ ծածկագրի ներքո տաքացվող ծխախոտով արտադրատեսակը (տաքացվող ծխախոտային գլանակ, տաքացվող կապսուլա ծխախոտով) չդիտարկել այս փուլում որպես ՀՀ կառավարության 2015 թվականի մարտի 5-ի N 219-Ն որոշմամբ սահմանված տեխնիկական կանոնակարգման օբյեկտ, ինչը նշանակում է, որ Նախագծով նախատեսված անվտանգության դրույթները և մակնշման բաժնում առաջարկվող նախազգուշացման հիմնական և լրացուցիչ տեքստերը չեն կարող վերաբերել տաքացվող ծխախոտային արտադրատեսակներին։     

















































































2. . Նախագծի 10-րդ ենթակետով առաջարկվում է վերոնշյալ որոշման Հավելվածի 19-րդ կետի «կողմերից յուրաքանչյուրի մակերևույթի 30 տոկոսից» բառերը փոխարինել «կողմերի մակերևույթի 50 տոկոսից» բառերով։ Հաշվի առնելով «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ գործող օրենքի պահանջը, ինչպես նաև այն, որ ծխախոտ արտադրող ընկերությունների համար մակնշման ցանկացած փոփոխություն կապված է հսկայական ֆինանսական ծախսերի և արտադրական գործընթացների վերանայումների հետ (ինչը հիմնական գործոն հանդիսացավ ՀՀ-ում Մաքսային Միության ՄՄ ՏԿ 035/2014 տեխնիկական կանոնակարգի պահանջների կիրառման հետաձգման համար), առաջարկում ենք Նախագծի տեքստից հանել տվյալ ենթակետը։
Միաժամանակ հայտնում ենք, որ ԵԱՏՄ տեխնիկական կանոնակարգն ուժի մեջ մտնելու օրվանից անդամ պետությունների տարածքում արտադրանքին, կամ արտադրանքին և դրան ներկայացվող պահանջների հետ կապված՝ նախագծման (ներառյալ հետազննման), արտադրության, շինարարության, մոնտաժի, կարգաբերման, շահագործման, պահման, փոխադրման, իրացման և ուտիլիզացման գործընթացներին ներկայացվող համապատասխան պարտադիր պահանջները, որոնք սահմանված են անդամ պետությունների օրենսդրությամբ կամ Հանձնաժողովի ակտերով, գործում են միայն անցումային դրույթներով սահմանված մասով (ԵԱՏՄ տեխնիկական կանոնակարգն ուժի մեջ մտնելու օրվան նախորդող և տվյալ պահին անդամ պետությունում գործող օրենսդրական ակտ), ինչը նշանակում է, որ Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ չեն կարող իրականացվել այնպիսի փոփոխություններ, որոնք կարող են ազդել ծխախոտային արտադրանքի ընդհանուր մակնշմանը վերաբերող պահանջներին (այս պահանջը տարածվում է նաև սույն դիրքրոշման 1-ին կետի վրա)՝ «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգն ուժի մեջ մտնելու օրվանից (15-11-2017)։ 
Անհրաժեշտ է հաշվի առնել նաև այն կարևոր հանգամանքը, որ ներկայիս ռազմական դրությունից ելնելով՝ «ծխախոտ» արտադրանքը ներառված է ՀՀ կառավարության 2020 թվականի հոկտեմբերի 3-ի N 1632-Ն որոշմամբ սահմանված «Ռազմական դրության ժամանակ բնակչության համար սննդամթերքի և առաջին անհրաժեշտության ապրանքների» ցանկում։ Այս պահին տվյալ արտադրանքի նկատմամբ լրացուցիչ պահանջների սահմանումը գործարար միջավայրի համար կարող է դիտարկվել որպես լրացուցիչ բեռ՝ ռազմական դրության պայմաններում։ 
Ելնելով վերոգրյալից գտնում ենք, որ Նախագծի ընդունումը ժամանակավրեպ է և առաջարկում ենք համապատասխան փոփոխություններ իրականացնել և «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի ողջ տեքստում, հասկացություններում, 12-րդ հոդվածում և տվյալ Օրենքի կիրարկումն ապահովող բոլոր ենթաօրենսդրական ակտերում։	
	Չի ընդունվել:
ԱՀԿ-ի «Ծխախոտի դեմ պայքարի» Շրջանակային Կոնվենցիայի (այսուհետ՝ ԾՊՇԿ) Կողմերի 8-րդ Կոնֆերանսի  22-րդ Որոշմամբ (FCTC/COP8/22) տաքացվող ծխախոտը դիտվում է որպես ծխախոտային արտադրատեսակ: Ավելին, վերջինս հանդիսանում է ԵԱՏՄ Հանձնաժողովի 2011 թվականի  հունվարի 28-ի «Ապրանքների միասնական ցանկ, որոնց նկատմամբ հաստատվում են պարտադիր պահանջներ Մաքսային միության շրջանակներում» թիվ 526 որոշման (այսուհետ` Որոշում) 57-րդ կետով նախատեսված կարգավորման ենթակա առարկա: 
Եվրասիական Տնտեսական Հանձնաժողովի  Կոլեգիայի 2020 թվականի հունվարի 14–ի թիվ 9 Կարգադրությամբ ընդունվել է «Ապրանքների միասնական ցանկ, որոնց նկատմամբ հաստատվում են պարտադիր պահանջներ Մաքսային միության շրջանակներում» թիվ 526 որոշման մեջ փոփոխություն կատարելու մասին» որոշումը և միասնական ցանկը լրացվել է նոր` 67-րդ կետով` «Նիկոտին պարունակող արտադրանք: Նիկոտինի մատակարարման համար լցանյութ, այդ թվում`   նիկոտին չպարունակող:» («Никотинсодержащая продукция.  Наполнители для систем доставки никотина, в том числе безникотиновые.»): Սույն կետը վերաբերում է ծխախոտ (ծխախոտահումք) չպարունակող արտադրանքին, այլ ոչ թե ծխախոտային արտադրատեսակին՝ հաշվի առնելով, որ նույն ապրանքատեսակը չի կարող դասվել Որոշման երկու կետերով:
Բացի վերոգրյալից, համաձայն  «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի (այսուհետ՝ Օրենք) 1-ին հոդվածի 1-ին մասի 2-րդ կետի ՝ ծխախոտային արտադրատեսակ հանդիսանում է «ցանկացած արտադրանք, որն ամբողջությամբ կամ մասամբ արտադրված է ծխախոտահումք հանդիսացող տերևից կամ պարունակում է ծխախոտահումք և արտադրված է այնպես, որ օգտագործվի ծխելու կամ ներծծելու կամ ծամելու կամ օրգանիզմ ներշնչելու, ներառյալ՝ ծխախոտահումքի տաքացման եղանակով աերոզոլ արտադրելու միջոցով ներշնչելու համար», ինչը նշանակում է, որ Օրենքով նույնպես տաքացվող  ծխախոտը դասվում է ծխախոտային արտադրատեսակների շարքին: 
Մաքսային Միության ՄՄ ՏԿ 035/2014 տեխնիկական կանոնակարգի 4-րդ կետով նշված է, որ ծծելու, ծամելու և հոտ քաշելու համար նախատեսված ծխախոտը, նույնպես հանդիսանում է ծխախոտային արտադրատեսակ, սակայն դրանց կարգավորումը նախատեսվում է իրականացնել ազգային օրենսդրությամբ (Եվրասիական տնտեսական հանձնաժողովի խորհրդի 2014թ. նոյեմբերի 12-ի N 107 որոշում):
Այսպիսով, տաքացվող ծխախոտը հանդիսանում է ծխախոտային արտադրատեսակ անկախ դրա օգտագործման եղանակից և, համապատասխան փոփոխությունների իրականացումից հետո, կարող է կանոնակարգվել  Հայաստանի Հանրապետության կառավարության 2015 թվականի մարտի 5-ի N 219-Ն որոշմամբ:




Ընդունվել է մասնակի:
Նախագիծը խմբագրվել է. 1-ին կետի 10-րդ ենթակետը հանվել է: 
Ինչ վերաբերում է Նախագծի` ժամանակավրեպ լինելուն, ապա գտնում ենք, որ վերջինիս ընդունումը Օրենքի կիրառման համատեքստում է և ուղղված է ներպետական օրենսդրության մեջ առկա բացերը լրացնելուն: Ավելին, այս փուլում Օրենքում փոփոխություններ կատարելու անհրաժեշտություն չկա:  


	3. e_draft կայք հանրային քննարկման ժամկետ

	24.09.2020թ.-09.10.2020թ

	
	

	Առաջարկություններ չկան:
	Ընդունվել է:

	4. ՀՀ Արդարադատության նախարարություն
	18.11.2020թ.

	
	N01/27.1/24531-2020

	1. Նախագծի 1-ին կետի 5-րդ ենթակետում «տողով» բառն անհրաժեշտ է փոխարինել «պարբերությամբ» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները:
	Ընդունվել է:

	2. Նախագծի 1-ին կետի 8-րդ ենթակետում «16-րդ կետը» բառերն անհրաժեշտ է փոխարինել «17-րդ կետը» բառերով՝ նկատի ունենալով, որ 16-րդ կետն ուժը կորցրել է ՀՀ կառավարության 2019 թվականի մարտի 29-ի N 297-Ն որոշմամբ, իսկ 17-րդ կետն ավարտվում է 9-րդ ենթակետով:
	Ընդունվել է:


	3. Նախագծի 1-ին կետի 9-րդ ենթակետում «18-րդ կետը» բառերն անհրաժեշտ է փոխարինել «18-րդ կետի 1-ին և 2-րդ ենթակետերը» բառերով՝  նկատի ունենալով, որ խմբագրվում են Հավելվածի 18-րդ կետի 1-ին և 2-րդ ենթակետերը:

	Ընդունվել է:


	5. ՀՀ Էկոնոմիկայի նախարարություն

Տեխնիկական կանոնակարգման ոլորտում գործող ԵԱՏՄ օրենսդրությամբ նիկոտին պարունակող և տաքացման եղանակով օգտագործվող  ծխախոտային արտադրանքը դեռևս չի կանոնակարգվում, իսկ ՄՄ ՏԿ 035/2014 Ծխախոտի արտադրանքի տեխնիկական կանոնակարգ ԵԱՏՄ տեխնիկական կանոնակարգին համապատասխան՝ տվյալ տեխնիկական կանոնակարգման օբյեկտ հանդիսացող արտադրանքը նախատեսված է բացառապես դրա ուղղակի ծխման միջոցով օգտագործելու նպատակով։ Տաքացման եղանակով ծխախոտով արտադրատեսակները չեն կարող դասակարգվել որպես ծխելու ծխախոտային արտադրատեսակներ, քանի որ տարբերվում են ըստ օգտագործման/շահագործման եղանակի (տաքացում՝ առանց այրման կամ հալեցման)։
Եվ ԵԱՏՄ և «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքով (այսուհետ՝ Օրենք) սահմանված չէ «ծխել» հասկացությունը, ինչը նշանակում է, որ եթե նույնիսկ ԱՀԿ-ի «Ծխախոտի դեմ պայքարի» Շրջանակային Կոնվենցիայի շ Կողմերի 8-րդ Կոնֆերանսի  22-րդ որոշմամբ տաքացվող ծխախոտը դիտվում է որպես ծխախոտային արտադրատեսակ, ապա ՄՄ ՏԿ 035/2014 ԵԱՏՄ տեխնիկական կանոնակարգով սահմանված է, որ ծխախոտային արտադրանքը նախատեսված է ծխելու համար։  «Ծխել» հասկացության սահմանման բացակայությունը թույլ չի տալիս  տաքացվող ծխախոտը դիտարկել որպես «ծխելու» համար նախատեսված ծխախոտային արտադրանք։ Անհրաժեշտ է նախ ՄՄ ՏԿ 035/2014 ԵԱՏՄ տեխնիկական կանոնակարգով կամ Օրենքով սահմանել  «ծխելու» հասկացությունը, այնուհետև դիտարկել տվյալ արտադրանքը որպես ծխախոտային արտադրանք՝ նախատեսված ծխելու համար (ինչպես սահմանված է ՄՄ ՏԿ 035/2014 ԵԱՏՄ տեխնիկական կանոնակարգով)։  
2014 թվականի մայիսի 29-ի «Եվրասիական տնտեսական միության մասին» պայմանագրի 1-ին հավելվածի 13-րդ կետի համաձայն՝ Եվրասիական տնտեսական հանձնաժողովն (այսուհետ՝ Հանձնաժողով) իր լիազորությունների շրջանակներում ընդունում է նորմատիվ իրավական բնույթի և անդամ պետությունների համար կատարման համար պարտադիր որոշումներ, կազմակերպչական բնույթի կարգադրություններ և ոչ պարտադիր բնույթի հանձնարարականներ, իսկ Հանձնաժողովի որոշումներն ընդգրկվում են Միության իրավունքի մեջ և ենթակա են անմիջական կիրառության անդամ պետությունների տարածքներում: Ստացվում է, որ Հանձնաժողովի կողմից ընդունվող որոշումները, հանդիսանալով նորմատիվ իրավական բնույթի դրույթներ պարունակող ակտեր, Միության անդամ պետությունների համար ունեն պարտադիր բնույթ և ընդգրկվում են Միության իրավունքի մեջ: Հետևաբար ստանձնած միջազգային պարտավորությունների ուժով ՀՀ-ում պարտադիր կատարման են ենթակա Հանձնաժողովի  որոշումները։ 
1)	Այս համատեքստում հայտնում ենք, որ առևտրում տեխնիկական խոչընդոտները վերացնելու նպատակով, ինչպես նաև Օրենքի և «Եվրասիական տնտեսական միության մասին» միջազգային պայմանագրով և Հանձնաժողովի որոշումներով նախատեսված դրույթների միջև առկա հակասությունները բացառելու նպատակով՝ առաջարկում ենք փոփոխություններ իրականացնել Օրենքում՝ նախատեսելով․
2)	 «ծխել» հասկացության սահմանումը․
3)	նախատեսել ծխախոտային արտադրանքի շրջանառության, մակնշման, փաթեթավորման, սահմանաքանակների սահմանման մասով ոչ միայն բացառապես Կառավարության կողմից սահմանված պահանջները, այլև Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված ակտերով սահմանված պահանջները։
	07.04.2021թ.

	
	N 01/4179-2021

	
	Չի ընդունվել: 
Տես սույն ամփոփաթերթում նշված ՀՀ Էկոնոմիկայի նախարարության նախորդ դիրքորոշման պատասխանը: 



